
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Урчитӧм квота мындаын вермытӧмъясӧс удж вылӧ босьтӧм бӧрся
дінмуын канму контроль (дӧзьӧр) йылысь

«Россия Федерацияын  канму контроль (дӧзьӧр) да муниципальнӧй
контроль йылысь» 2020 во сора тӧлысь 31 лунся 248-ФЗ №-а Федеральнӧй
оланпасын  3  статьялӧн  2  юкӧнса  3  пункт  серти  Коми  Республикаса
Веськӧдлан котыр шуис: 

1.  Вынсьӧдны Урчитӧм квота  мындаын вермытӧмъясӧс удж вылӧ
босьтӧм бӧрся дінмуын канму контроль (дӧзьӧр) йылысь положение (водзӧ
– Положение) 1 №-а содтӧд серти.

2. Лыддьыны вынтӧмӧн Коми Республикаса Веськӧдлан котырлысь
ӧткымын шуӧм 2 №-а содтӧдын индӧм лыддьӧг серти. 

3. Тайӧ шуӧмыс вынсялӧ сійӧс официальнӧя йӧзӧдан лунсянь дас
лун кольӧм бӧрын,  Положениелӧн 11 пункт кындзи,  мый вынсялӧ 2023
вося тӧвшӧр тӧлысь 1 лунсянь. 

Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов

Сыктывкар
2021 вося ӧшым тӧлысь 15 лун
585 №



ВЫНСЬӦДӦМА
Коми Республикаса Веськӧдлан котырлӧн

2021 во ӧшым тӧлысь 15 лунся 585 №-а шуӧмӧн
(1 №-а содтӧд)

Урчитӧм квота мындаын вермытӧмъясӧс удж вылӧ босьтӧм бӧрся 
дінмуын канму контроль (дӧзьӧр) йылысь

ПОЛОЖЕНИЕ

І. Панас

1.  Тайӧ  Положениеыс  урчитӧ  урчитӧм квота  мындаын
вермытӧмъясӧс удж вылӧ босьтӧм бӧрся дінмуын канму контроль (дӧзьӧр)
котыртан да збыльмӧдан пӧрадок (водзӧ – канму контроль (дӧзьӧр). 

2. Канму  контроль (дӧзьӧр) котыртігӧн да збыльмӧдігӧн вӧдитчӧны
«Россия  Федерацияын  канму контроль  (дӧзьӧр)  да  муниципальнӧй
контроль йылысь» 2020 во сора тӧлысь 31 лунся 248-ФЗ №-а Федеральнӧй
оланпаслӧн  нормаясӧн  (водзӧ  –  248-ФЗ  №-а  Федеральнӧй  оланпас)
аслыспӧлӧслунъяс  тӧд  вылӧ босьтӧмӧн,  кутшӧмъясӧс  урчитӧма урчитӧм
квота мындаын вермытӧмъясӧс удж вылӧ босьтӧм бӧрся контроль (дӧзьӧр)
збыльмӧдан  юалӧмъяс  серти  Россия  Федерацияса  нормативнӧй  инӧда
актъясӧн да на серти примитӧм мукӧд нормативнӧй инӧда актӧн. 

3.  Тайӧ  Положение  могысь  вӧдитчӧны  урчитӧм квота  мындаын
вермытӧмъясӧс удж  вылӧ  босьтӧм бӧрся  контроль  (дӧзьӧр)  збыльмӧдан
юалӧмъяс  серти 248-ФЗ  №-а  Федеральнӧй  оланпаслӧн  да  Россия
Федерацияса нормативнӧй инӧда актъяслӧн вежӧртаслӧн понятиеясӧн.

4. Канму контроль (дӧзьӧр) улӧ веськаланторйӧн лоӧ удж сетысьясӧн
(водзӧ  –  контроль  улӧ  веськалӧм  йӧз)  уджалан  местаяс  квотируйтан
юкӧнын быть колана корӧмъясӧ кутчысьӧм, кутшӧмъясӧс урчитӧма Россия
Федерацияса  нормативнӧй  инӧда  актъясӧн  да  Коми  Республикаса
нормативнӧй инӧда актъясӧн (водзӧ – быть колана корӧмъяс). 

5.  Канму контроль (дӧзьӧр)  збыльмӧдсьӧ Коми Республикаса  удж,
уджӧн  могмӧдан  да  социальнӧя  доръян  министерствоӧн  (водзӧ  –
Министерство).

6. Канму контроль (дӧзьӧр) збыльмӧдны уполномочитӧм чина йӧзӧн
(водзӧ – Министерствоса чина йӧз) лоӧны:

1)  Коми Республикаса удж, уджӧн могмӧдан да социальнӧя доръян
министр, Коми Республикаса удж, уджӧн могмӧдан да социальнӧя доръян
министрӧс вежысь (водзӧ – министр, министрӧс вежысь);

2)  Министерствоса  чина  йӧз,  кодъяслӧн  чина  кывкутана  могъясӧ
чина уджаланартъяс серти пырӧны канму контроль (дӧзьӧр) збыльмӧдӧм
серти уджмогъяс.

Канму  контроль  (дӧзьӧр)  збыльмӧдӧм  серти  контроль  (дӧзьӧр)
збыльмӧдан  мероприятиеяс  нуӧдӧм  йылысь  помшуӧмъяссӧ  примитны
уполномочитӧма министрӧс (министрӧс вежысьӧс). 



7. Министерствоса чина йӧз канму контроль (дӧзьӧр) збыльмӧдігӧн
пӧртӧны  олӧмӧ кывкутана  могъяс,  кутчысьӧны  дзескӧдӧмъясӧ  да
кутӧдъясӧ, кутшӧмъясӧс урчитӧма 248-ФЗ №-а Федеральнӧй оланпасӧн.

Министерствоса  чина  йӧзлӧн контроль  (дӧзьӧр)  збыльмӧдан
мероприятиеяс  нуӧдігӧн  асланыс  уджмогъяс  серти  да  контроль  (дӧзьӧр)
збыльмӧдан  вӧчӧмторъяс  мындаын  эмӧсь  248-ФЗ  №-а  Федеральнӧй
оланпасӧн урчитӧм инӧдъяс.

Министерствоса  чина  йӧз  кывкутӧны  налы  сетӧм  уджмогъяс
збыльмӧдтӧм  либӧ  абу  колана  ногӧн  збыльмӧдӧм  вӧсна  Россия
Федерацияса оланпастэчас серти.

8.  Канму  контроль  (дӧзьӧр)  улӧ  веськалӧм  объектӧн  (водзӧ  –
контроль  (дӧзьӧр)  улӧ  веськалӧм  объект)  лоӧ  контроль  улӧ  веськалӧм
йӧзлӧн удж, вӧчӧмторъяс (вӧчтӧмтор), кутшӧмъяс серти колӧ кутчысьны
быть колана корӧмъясӧ. 

9. Министерство нуӧдӧ контроль (дӧзьӧр) улӧ веськалӧм объектъяс
да накӧд йитчӧм контроль улӧ веськалӧм йӧз серти учёт. 

10. Документъяссӧ, заявлениеяссӧ, шыӧдчӧмъяссӧ да норасьӧмъяссӧ
ыстӧны да найӧ воӧны Министерство 248-ФЗ №-а Федеральнӧй оланпасӧн
урчитӧм пӧрадокын. 

11.  Министерствоса чина йӧзлысь помшуӧмъяссӧ да вӧчӧмторъяссӧ
(вӧчтӧмторсӧ) вермӧны обжалуйтны ёрд пӧрадокын Россия Федерацияса
оланпастэчас  серти  сӧмын  найӧс  ёрдӧдз  обжалуйтӧм  бӧрын,  сэтшӧм
случайяс кындзи, кор помшуӧмъяссӧ, вӧчӧмторъяссӧ (вӧчтӧмторсӧ) ёрдын
обжалуйтӧны граждана, кодъяс оз нуӧдны предпринимательство уджсӧ. 

ІІ. Канму контроль (дӧзьӧр) збыльмӧдігӧн
оланпасӧн видзан донаторъяслы лёктор (ущерб) 

вӧчан рискъясӧн веськӧдлӧм

12.  Канму  контрольсӧ  (дӧзьӧрсӧ)  збыльмӧдӧны  оланпасӧн  видзан
донаторъяслы лёктор (ущерб) вӧчан рискъясӧн веськӧдлан подув вылын. 

13.  Лёктор  (ущерб)  вӧчан  рискъясӧн  веськӧдлӧм  могысь  канму
контроль  (дӧзьӧр)  збыльмӧдігӧн  контроль  (дӧзьӧр)  улӧ  веськалӧм
объектъяссӧ  колӧ  пыртны  лёктор  (ущерб)  вӧчан  рисклӧн  татшӧм
категорияяс лыдысь ӧтиӧ (водзӧ - риск категория):

1) тӧдчана риск; 
2) шӧр риск; 
3) шӧркодь риск; 
4) ичӧт риск.
14. Контроль улӧ веськалӧм йӧзлысь уджсӧ урчитӧм риск категорияӧ

пыртӧны Министерстволӧн  тшӧктӧдӧн контроль  улӧ  веськалӧм  йӧзлысь
уджсӧ  урчитӧм риск  категорияӧ  пыртан  муртӧсъяс  подув  вылын  тайӧ
Положение дорӧ 1 №-а содтӧд серти.

15. Сэк,  кор  контроль улӧ веськалӧм  йӧзлысь уджсӧ урчитӧм риск
категорияӧ  пыртӧм  йылысь  Министерстволӧн  тшӧктӧдыс  абу,  контроль



улӧ  веськалӧм  йӧзлӧн  уджыс  лыддьыссьӧ  ичӧт  риск  категорияӧ
пыртӧмаӧн. 

16. Контроль улӧ веськалӧм йӧзлысь лыддьӧгсӧ, кодъяслысь уджсӧ
пыртӧма  шӧркодь,  шӧр  да  тӧдчана  риск  категорияясӧ,  Министерство
йӧзӧдӧ «Ӧтуввез» юӧртан да телекоммуникация везйын Министерстволӧн
официальнӧй сайтын (водзӧ – «Ӧтуввез» вез) да выльмӧдӧ сійӧс. 

Контроль (дӧзьӧр) улӧ веськалӧм объектлӧн мӧд риск категориялӧн
риск  муртӧсъяслы  лӧсялӧм  йылысь  либӧ  риск  муртӧсъяслӧн  вежсьӧм
йылысь  тӧдмӧгъяс  воигӧн  Министерство  тӧдмӧгъяс  воан  лунсянь  5
уджалан лун чӧжӧн пыртӧ лӧсялана вежсьӧмъяс. 

17. Контроль улӧ веськалӧм йӧз вермӧны сетны Министерствоӧ налы
водзынджык индӧм риск категория вежӧм йылысь заявление. 

18. Контроль (дӧзьӧр) улӧ веськалӧм объектъяс серти учёт нуӧдӧм,
контроль  улӧ  веськалӧм  объектъясӧс  риск  категорияӧ  пыртӧм,  риск
муртӧсъясӧн  вӧдитчӧм  могысь  Министерство  чукӧртӧ,  обработайтӧ,
анализируйтӧ  да  босьтӧ  учёт  вылӧ  контроль  (дӧзьӧр)  улӧ  веськалӧм
объектъяс йылысь тӧдмӧгъяссӧ, уджӧн могмӧдан служба органъясӧн сетан
юӧрсӧ  нормативнӧй  инӧда  актъяс,  юӧрсӧ,  кутшӧмъясӧс  босьтӧны
ведомствокостса юӧрӧн йитчӧм, а сідзжӧ быдӧнлы восьса юӧр серти.

19.  Канму  контроль  (дӧзьӧр)  збыльмӧдігӧн  Министерствоӧн
оформитӧм документъяссӧ лӧсьӧдӧны электроннӧй документӧн, кутшӧмӧс
кырымалӧма вынсьӧдӧм квалифицируйтӧм электроннӧй кырымпасӧн,  да
бумага вылын тайӧ Положениелӧн 22 пунктӧн урчитӧм случайын.

20. Быть колана корӧмъяс торкалан риск индикаторъяссӧ урчитӧма
тайӧ Положение дорӧ 2 №-а содтӧд серти. 

21. Канму контроль (дӧзьӧр) збыльмӧдігӧн контроль улӧ веськалӧм
йӧз серти  контроль  да  дӧзьӧр  збыльмӧдан  планӧвӧй  мероприятиеяс  оз
нуӧдны.

ІІІ. Оланпасӧн видзан донаторъяслы лёктор (ущерб) вӧчан
рискъясысь профилактика

22.  Министерствоса  чина  йӧзӧн  вӧчӧм  вӧчӧмторъяс  да  примитӧм
помшуӧмъяс  йылысь  контроль  улӧ  веськалӧм  йӧзлы  юӧртӧны  тайӧ
Положениеӧн  урчитӧм кадколастӧ  да  пӧрадокын индӧм вӧчӧмторъяс  да
помшуӧмъяс  йылысь  тӧдмӧгъяссӧ  контроль  (дӧзьӧр)  збыльмӧдан
мероприятиеяслӧн  ӧтувъя  порталын  йӧзӧдӧмӧн,  а  сідзжӧ контроль  улӧ
веськалӧм  йӧзӧс  наӧн  тӧдмӧдӧмӧн  юӧртан  системаяслӧн  юӧрӧн  да
технологическӧя  йитчӧмсӧ  могмӧдысь  инфраструктура  отсӧгӧн,
кутшӧмъясӧн вӧдитчӧны канму да муниципальнӧй услугаяс электроннӧй
формаын сетӧм да канму да муниципальнӧй уджъяс олӧмӧ пӧртӧм вылӧ,
сы  лыдын  «Канму  да  муниципальнӧй  услугаяслӧн  (уджъяслӧн)  ӧтувъя
портал»  федеральнӧй  канму  юӧртан  система  пыр  (водзӧ  –  канму  да
муниципальнӧй услугаяслӧн ӧтувъя портал). 



23.  Сы  могысь,  медым  ышӧдны  контроль  улӧ  веськалӧм  йӧзӧс
кывкутӧмӧн  кутчысьны  быть  колана  корӧмъясӧ,  бырӧдны  условиеяссӧ,
помкаяссӧ  да  факторъяссӧ,  кутшӧмъяс  вермӧны  вайӧдны  быть  колана
корӧмъяс  торкалӧмӧдз,  лӧсьӧдны  контроль  улӧ  веськалӧм  йӧзӧс  быть
колана корӧмъяс йылысь  тӧдмӧдӧм вылӧ условиеяс, унджык юӧртны наӧ
кутчысянногъяс  йылысь,  Министерство нуӧдӧ  профилактика
мероприятиеяс  оланпасӧн  видзан  донаторъяслы  лёктор  (ущерб)  вӧчан
рискъясысь  профилактика  уджтас  серти,  кутшӧмӧс  быд  во  вынсьӧдӧны
(водзӧ – лёктор вӧчан рискъясысь профилактика уджтас).

24.  Лёктор  вӧчан  рискъясысь  профилактика  уджтассӧ  вынсьӧдӧны
быд  во  профилактика  мероприятиеяс  нуӧдан  во  водзын  мунысь  волӧн
вӧльгым тӧлысь 20 лунӧдз да примитан лунсянь 5 лун чӧжӧн  йӧзӧдӧны
«Ӧтуввез» везйын Министерстволӧн официальнӧй сайтын.

25. Канму контроль (дӧзьӧр) збыльмӧдӧм серти Министерство вермӧ
нуӧдны татшӧм профилактика мероприятиеяс:

1) юӧрӧн могмӧдӧм;
2) инӧдӧн вӧдитчан практикасӧ ӧтвывтӧм;
3) ӧлӧдантор йылысь юӧртӧм;
4) консультируйтӧм;
5) профилактика визит.
26.  Министерство  вермӧ  нуӧдны  профилактика  мероприятиеяс,

кутшӧмъясӧс  абу  урчитӧма  лёктор  вӧчан  рискъясысь  профилактика
уджтасӧн.

27.  Сэк, кор профилактика мероприятиеяс нуӧдігӧн урчитӧма, мый
контроль  улӧ  веськалӧм  йӧзлӧн  уджыс лоӧ  оланпасӧн  видзан
донаторъяслы  тыдалана  веськыд  грӧзлунӧн  либӧ  татшӧм  лёкторйыс
(ущербыс)  вӧчӧма нин,  Министерствоса  уполномочитӧм чина морт дзик
пыр ыстӧ та йылысь юӧрсӧ министрлы (министрӧс вежысьлы) контроль
(дӧзьӧр) збыльмӧдан мероприятиеяс нуӧдӧм йылысь помшуӧм примитӧм
вылӧ.

28. Министерство  юӧрӧн  могмӧдӧ  контроль  улӧ  веськалӧм  йӧзӧс
248-ФЗ  №-а  Федеральнӧй  оланпасӧн  урчитӧм  лӧсялана  тӧдмӧгъяссӧ
«Ӧтуввез» везйын Министерстволӧн официальнӧй сайтын,  йӧзӧс юӧртан
средствоясын йӧзӧдӧмӧн. 

29.  Министерство  быд  во  ӧтвывтӧ  канму  контроль  (дӧзьӧр)
збыльмӧдан инӧдӧн вӧдитчан практикасӧ.

30. Инӧдӧн  вӧдитчан  практика  ӧтвывтан  кывкӧртӧдъяс  серти
Министерство могмӧдӧ доклад дасьтӧмсӧ, кытчӧ пырӧны инӧдӧн вӧдитчан
практикасӧ  ӧтвывтан  бӧртасъяс  (водзӧ  –  инӧдӧн  вӧдитчан  практика
йылысь  доклад),  да  инӧдӧн  вӧдитчан  практика  йылысь  доклад  баласӧ
йӧзкӧд ӧтув видлалӧм.

31. Инӧдӧн вӧдитчан практика йылысь доклад баласӧ колӧ йӧзӧдны
«Ӧтуввез»  везйын  Министерстволӧн  официальнӧй  сайтын  йӧзкӧд  ӧтув
видлалӧмъяс  нуӧдан  кадпасӧдз  2  вежон  водзджык.  Инӧдӧн  вӧдитчан
практика  йылысь  докладсӧ йӧзкӧд  ӧтув  видлалӧмъяс нуӧдан  лунсянь  5



уджалан лун чӧжӧн, но отчётнӧй во водзын мунысь волӧн урасьӧм тӧлысь
15  лунысь  сёрджык  вынсьӧдӧны  министрлӧн  тшӧктӧдӧн  да  йӧзӧдӧны
«Ӧтуввез» везйын Министерстволӧн официальнӧй сайтын.

32. Сэк, кор Министерстволӧн эмӧсь быть колана корӧмъяс торкавны
дасьтысьӧм  йылысь  либӧ  быть  колана  корӧмъяс  торкалӧмъяслӧн
признакъяс  йылысь  тӧдмӧгъяс, да  (либӧ)  сэк,  кор  абуӧсь  эскӧдӧм
мыччӧдъяс  сы  йылысь,  мый  быть  колана  корӧмъяс  торкалӧмыс  вӧчис
лёктор (ущерб) оланпасӧн видзан донаторъяслы либӧ артмӧдіс оланпасӧн
видзан  донаторъяслы  лёктор  (ущерб)  вӧчан  грӧз,  Министерство юӧртӧ
контроль  улӧ  веськалӧм мортлы  быть  колана  корӧмъяс  торкавны
позьтӧмлун йылысь ӧлӧдантор да вӧзйӧ примитны быть колана корӧмъясӧ
кутчысьӧмсӧ могмӧдан мераяс.

33. Быть колана корӧмъяс торкавны позьтӧмлун йылысь ӧлӧданторсӧ
индӧны  да  ыстӧны  контроль  улӧ  веськалӧм  мортлы  248-ФЗ  №-а
Федеральнӧй  оланпасӧн  урчитӧм  пӧрадокын  да  сэтчӧ колӧ  пыртны
лӧсялана  быть  колана  корӧмъяс  вылӧ  индӧмъяс,  найӧс  урчитан
нормативнӧй инӧда акт, юӧр сы йылысь, контроль улӧ веськалӧм мортлӧн
буретш  кутшӧм  вӧчӧмторъяс  (вӧчтӧмтор)  вермӧны  вайӧдны  либӧ
вайӧдӧны  тайӧ  корӧмъяссӧ  торкалӧмӧдз,  а  сідзжӧ  тайӧ  корӧмъясӧ
кутчысьӧмсӧ  могмӧдан  мераяс  примитӧм  йылысь  вӧзйӧм  да  сэтчӧ  оз
вермыны  пыртны  контроль  улӧ  веськалӧм мортӧн  тӧдмӧгъяс  да
документъяс сетны корӧм. 

34.  Контроль улӧ веськалӧм морт быть колана корӧмъяс торкавны
позьтӧмлун  йылысь  ӧлӧданторсӧ  босьтӧм  бӧрын  вермӧ  сетны
Министерствоӧ индӧм  ӧлӧдантор  серти  паныд  кыв,  кӧні  индӧны
юридическӧй  кывкутысьлысь нимсӧ  либӧ  торъя мортлысь  овсӧ,  нимсӧ,
вичсӧ  (эм  кӧ),  вот  мынтысьлысь  –  юридическӧй кывкутысьлысь,  асшӧр
уджалысьлысь пассӧ,  ӧлӧданторлысь  кадпассӧ  да  номерсӧ,  кутшӧмӧс
ыстӧма контроль улӧ веськалӧм мортлы, ӧлӧданторйын индӧм тӧдмӧгъяс
серти видзӧдлассӧ подулалӧм. 

35.  Паныд  кывсӧ  контроль  улӧ  веськалӧм  морт  сетӧ  (ыстӧ)
Министерствоӧ  документӧн  бумага  вылын  пошта  пыр  ыстӧмӧн  либӧ
электроннӧй  документӧн,  кутшӧмӧс  кырымалӧма  248-ФЗ  №-а
Федеральнӧй оланпаслӧн  21  статьяса  6  статьяӧн  урчитӧм корӧмъяс  тӧд
вылӧ  босьтӧмӧн  контроль  улӧ  веськалӧм  мортӧн  ӧлӧдантор  босьтан
лунсянь сизим уджалан лун чӧжӧн. 

36.  Паныд  кывсӧ  Министерство  видлалӧ  сійӧс  пасъян  лунсянь  20
уджалан лун чӧжӧн. Министерство пасйӧ паныд кывсӧ делопроизводство
правилӧяс серти, кутшӧмъясӧс урчитӧма Министерствоӧн.

37.  Паныд  кыв  видлалан  бӧртасъяс  серти  Министерство  тайӧ
Положениеса  36  пунктӧн  урчитӧм  кадколастӧ  примитӧ  татшӧм
помшуӧмъяс пиысь ӧтиӧс:

а)  могмӧдны  паныд  кывсӧ  тырвыйӧ  либӧ  мыйкӧ  мында  индӧм
ӧлӧданторйӧн;

б) ӧткажитны паныд кывсӧ могмӧдӧмын.



38. Примитӧм помшуӧм йылысь юӧрсӧ ыстӧны паныд кывсӧ сетысь
мортлы помшуӧм примитан лунсянь кык уджалан лун чӧжӧн.

39.  Сэк,  кор  паныд  кывъяс  абуӧсь,  контроль  улӧ  веськалӧм  морт
паныд кывйын индӧм кадколастӧ ыстӧ Министерствоӧ  ӧлӧдантор олӧмӧ
пӧртӧм йылысь уведомление. 

40.  Ӧлӧдантор олӧмӧ  пӧртӧм  йылысь  уведомлениеын  индӧны
контроль  улӧ  веськалӧм  мортлысь  нимсӧ,  сылысь пассӧ,  контроль  улӧ
веськалӧм мортлы ыстӧм ӧлӧданторлысь кадпассӧ да номерсӧ, ӧлӧдантор
видлалӧм бӧрын  быть  колана  корӧмъясӧ  кутчысьӧмсӧ  могмӧдӧм  серти
примитӧм мераяс йылысь тӧдмӧгъяс.

41.  Быть  колана  корӧмъяс  торкавны  позьтӧмлун  йылысь
ӧлӧданторъяс  серти  учётсӧ  нуӧдӧны  быть  колана  корӧмъяс  торкавны
позьтӧмлун йылысь  ӧлӧданторъяс  серти  учёт  нуӧдан  журнал  нуӧдӧмӧн,
кутшӧмлысь формасӧ вынсьӧдӧ Министерство.

42.  Министерствоса  чина  йӧз  консультируйтӧны  контроль  улӧ
веськалӧм йӧзсӧ телефон пыр, видеоконференцсвязь отсӧгӧн, ас сёрниӧн
примитігӧн  либӧ  профилактика  мероприятие,  контроль  (дӧзьӧр)
збыльмӧдан мероприятие нуӧдігӧн. 

43.  Консультируйтан  кывкӧртӧдъяс  серти  юӧрсӧ  контроль  улӧ
веськалӧм йӧзлы да найӧс петкӧдлысьяслы гижӧмӧн оз сетны. Контроль
улӧ веськалӧм морт вермӧ ыстыны гижӧм вочакыв сетӧм йылысь запрос
«Россия  Федерацияса  гражданалысь  шыӧдчӧмъяс  видлалан  пӧрадок
йылысь» Федеральнӧй оланпасӧн урчитӧм кадколастъясӧ. 

44. Консультируйтӧны, сы лыдын гижӧмӧн, татшӧм юалӧмъяс серти:
1) канму контроль (дӧзьӧр) котыртӧм да збыльмӧдӧм;
2) контроль (дӧзьӧр) збыльмӧдан мероприятиеяс нуӧдан пӧрадок;
3) быть колана корӧмъясӧ кутчысьӧм;
4) контроль (дӧзьӧр) нуӧдан мероприятиеяс да нуӧдан профилактика

мероприятиеяс.
45.  Сэк,  кор  воӧ  куим  да  унджык  ӧти  нога  шыӧдчӧм,  татшӧм

шыӧдчӧмъяс серти консультируйтӧны «Ӧтуввез» везйын Министерстволӧн
официальнӧй  сайтын  гижӧм  гӧгӧрвоӧдӧм  йӧзӧдӧмӧн,  кутшӧмӧс
кырымалӧма Министерствоса чина морт, ӧти нога коймӧд шыӧдчӧм воан
лунсянь дас уджалан лун чӧжӧн.

46.  Министерствоса  чина  морт  нуӧдӧ  профилактика  визитсӧ
контроль улӧ веськалӧм мортӧн удж збыльмӧданінын профилактика сёрни
нуӧдӧмӧн  либӧ  видеоконференцсвязьӧн  вӧдитчӧмӧн  (Министерстволӧн
техническӧй позянлун дырйи).  Профилактика визит дырйи  контроль улӧ
веськалӧм мортлы юӧртӧны сылӧн уджкӧд йитчӧм быть колана корӧмъяс,
налӧн  риск  серти  муртӧсъяслы  лӧсялӧм,  подувъяс  йылысь  да  риск
категория  чинтыны  вӧзъянногъяс  йылысь,  а  сідзжӧ  контроль  (дӧзьӧр)
збыльмӧдан  мероприятиеяслӧн  сикасъяс,  сюрӧс  да  налӧн  ӧд  йылысь,
кутшӧмъясӧс  нуӧдӧны  контроль  (дӧзьӧр)  улӧ  веськалӧм  объект  серти
лӧсялана риск категорияӧ сійӧс пыртӧм вылӧ подуласьӧмӧн. 



Профилактика визит  дырйи  Министерствоса  чина  морт вермӧ
консультируйтны контроль улӧ веськалӧм мортӧс тайӧ Положениелӧн 43-
45 пунктъясӧн урчитӧм пӧрадокын.

Консультируйтӧм  дырйи  Министерствоса  чина  мортлы быть  колӧ
кутчысьӧны  юӧрлӧн  гусялунӧ,  кутшӧмӧн  вӧдитчыны  позянлунсӧ
дзескӧдӧма Россия Федерацияса оланпастэчас серти.

Профилактика визитъяссӧ  вермӧны  нуӧдны  став  риск  категория
серти  контроль  (дӧзьӧр)  улӧ  веськалӧм  объектъяс  серти  контроль  улӧ
веськалӧм йӧзкӧд сёрнитчӧмӧн.

47.  Быть  колана  профилактика  визитъяссӧ  нуӧдӧны  контроль
(дӧзьӧр)  улӧ веськалӧм  объектъяс серти,  кутшӧмъясӧс  пыртӧма тӧдчана
риск категорияӧ. 

48.  Министерство  вӧзйӧ  нуӧдны  профилактика  визитъяссӧ  йӧзлы,
кодъяс  заводитӧны збыльмӧдны уджсӧ,  мый лоӧ  контроль  (дӧзьӧр)  улӧ
веськалӧм объектӧн, татшӧм удж заводитан лунсянь ӧти во чӧжӧн. 

 Тӧдчана риск категорияӧ пыртӧм контроль (дӧзьӧр) улӧ веськалӧм
объектъяс  серти  быть  колана  профилактика  визитсӧ  нуӧдӧны  контроль
(дӧзьӧр) збыльмӧдан планӧвӧй мероприятие нуӧдан во водзын мунысь воӧ.

49.  Профилактика  визит  дырйи  Министерствоса  чина  морт  вермӧ
чукӧртны контроль (дӧзьӧр) улӧ веськалӧм объектъяссӧ риск категорияӧ
пыртӧм вылӧ колана тӧдмӧгъяс. 

50.  Ӧти  уджаланінын  либӧ  ӧти  объектын  (мутасын)  быть  колана
профилактика  визит  нуӧдан  кадколастыс  оз  вермы  лоны  ӧти  уджалан
лунысь дырджык. 

51. Профилактика визит нуӧдігӧн контроль улӧ веськалысь йӧзлы оз
вермыны  сетны  предписаниеяс.  Профилактика визит  нуӧдігӧн  контроль
улӧ веськалӧм мортӧн босьтӧм гӧгӧрвоӧдӧмъясыс лоӧны вӧзъянаӧн.

ІV. Канму контроль (дӧзьӧр) збыльмӧдӧм

52.  Контроль  (дӧзьӧр)  збыльмӧдан  мероприятиеясӧн,  кутшӧмъясӧс
нуӧдӧны  канму  контроль  (дӧзьӧр)  серти,  лоӧны  инспекциялӧн  визит,
документъяс  прӧверитӧм,  ветлӧмӧн  прӧверка,  быть  колана  корӧмъясӧ
кутчысьӧм бӧрся видзӧдӧм (контроль улӧ веськалӧм морткӧд йитчытӧг),
ветлӧмӧн обследуйтӧм (контроль улӧ веськалӧм морткӧд йитчытӧг). 

53.  Контроль (дӧзьӧр)  збыльмӧдан мероприятиеяс  нуӧдан подулыс
сыын, мый: 

а)  Министерстволӧн эмӧсь оланпасӧн видзан донаторъяслы лёктор
(ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяс
либӧ эрдӧдӧма быть колана корӧмъяс торкалан риск серти индикаторъясӧн
вынсьӧдӧм параметръяслы контроль  (дӧзьӧр)  улӧ  веськалӧм объектлысь
лӧсялӧмсӧ либӧ контроль (дӧзьӧр) улӧ веськалӧм объектыс кежӧма татшӧм
параметръясысь; 

б)  контроль  улӧ  веськалӧм  торъя  йӧз  серти  контроль  (дӧзьӧр)
збыльмӧдан  мероприятиеяс  нуӧдӧм  йылысь  Россия  Федерацияса



Президентлӧн  тшӧктӧм,  Россия  Федерацияса  Веськӧдлан  котырлӧн
тшӧктӧм;

в) оланпасъяс збыльмӧдӧм, прокуратура органъясӧ воӧм материалъяс
да  шыӧдчӧмъяс  серти  мортлӧн  да  гражданинлӧн  инӧдъясӧ  да  вӧляӧ
кутчысьӧм  бӧрся  дӧзьӧр  серти  контроль  (дӧзьӧр)  збыльмӧдан
мероприятиеяс нуӧдӧм йылысь прокурорлӧн корӧм;

г) быть колана корӧмъяс серти эрдӧдӧм торкалӧмсӧ бырӧдӧм йылысь
Министерстволысь  помшуӧмсӧ  олӧмӧ  пӧртан  кадколаст  кольӧм,
профилактика  мероприятиеяс  нуӧдігӧн  урчитӧма  сійӧс,  мый  контроль
(дӧзьӧр) улӧ веськалӧм объектъяс лоӧны оланпасӧн видзан донаторъяслы
тыдалана веськыд грӧзлунӧн либӧ татшӧм лёкторсӧ (ущербсӧ) вӧчӧма нин.

54.  Контроль  (дӧзьӧр)  збыльмӧдан  мероприятиеяс  нуӧдӧм  йылысь
тшӧктӧмын индӧны  248-ФЗ №-а Федеральнӧй оланпаслӧн 64 статьяса  1
юкӧнӧн урчитӧм тӧдмӧгъяссӧ.

55. Министерствоса чина морт да йӧз, кодъясӧс корӧны збыльмӧдны
контроль (дӧзьӧр) серти вӧчӧмторъяс, быть колана корӧмъяс торкалӧмъяс
серти эскӧданторъяс  пасйӧм могысь вермӧны вӧдитчыны фотосъёмкаӧн,
аудио- да видеозаписьӧн сэк, кор нуӧдӧны:

а) инспекциялысь визит;
б) ветлӧмӧн прӧверка;
в) ветлӧмӧн обследуйтӧм.
56.  Фотографируйтан,  аудио-  да  (либӧ)  видеозапись  серти

материалъяссӧ содтӧны контроль (дӧзьӧр) збыльмӧдан мероприятиеяслӧн
материалъяс дорӧ. 

57.  Фотосъёмка,  аудио-  да  (либӧ)  видеозапись  гижан,  контроль
(дӧзьӧр)  збыльмӧдан мероприятиеяс  збыльмӧдігӧн эскӧданторъяс  пасъян
ногъяслӧн пӧрадокӧ пырӧ:

а)  Министерствоса  чина  мортӧн  фотосъёмка,  аудио-  да  (либӧ)
видеозаписьӧн вӧдитчӧм йылысь помшуӧм примитӧм;

б) контроль улӧ веськалӧм мортлы, а сідзжӧ контроль улӧ веськалӧм
мортӧс петкӧдлысьлы фотосъёмка, аудио - да (либӧ) видеозапись гижӧм
йылысь  юӧртӧм сэк,  кор  нуӧдӧны  контроль  (дӧзьӧр)  збыльмӧдан
мероприятие, кутшӧм урчитӧ контроль улӧ веськалӧм морткӧд йитчӧмсӧ;

в) фотосъёмка, аудио- да (либӧ) видеозапись гижӧм йылысь лӧсялана
юӧр контроль (дӧзьӧр) збыльмӧдан мероприятиелӧн актӧ пыртӧм;

г)  фотосъёмка,  аудио-  да  (либӧ)  видеозапись гижан средствоясысь
босьтӧм юӧр видзӧмсӧ могмӧдӧм.

58. Контроль улӧ веськалӧм морт вермӧ сетны Министерствоӧ  юӧр
сы  йылысь,  мый  сійӧ оз  вермы  лоны  контроль  (дӧзьӧр)  збыльмӧдан
мероприятие нуӧдігӧн сэк, кор сійӧ:

а) недыр кад чӧж оз вермы уджавны;
б) лоӧ служебнӧй командировкаын мӧд овмӧдчӧминын;
в) участвуйтӧ ёрдлӧн заседаниеын. 
59.  Контроль  улӧ  веськалӧм  морткӧд  йитчӧны  татшӧм  контроль

(дӧзьӧр) збыльмӧдан мероприятиеяс нуӧдігӧн:



а) инспекциялӧн визит;
б) документъяс прӧверитӧм;
в) ветлӧмӧн прӧверка.
60.  Контроль  (дӧзьӧр)  збыльмӧдан  мероприятиеяссӧ  нуӧдӧны  сэк,

кор эмӧсь тайӧ Положениелӧн 53 пунктын индӧм подувъяс. 
61.  Инспекциялысь  визит  нуӧдӧны  контроль  улӧ  веськалӧм  торъя

морткӧд  да  (либӧ)  контроль  (дӧзьӧр)  улӧ  веськалӧм  объект кутыськӧд
(сыӧн вӧдитчыськӧд) йитчигӧн.

62.  Инспекциялӧн  визит  дырйи  вермӧны  збыльмӧдны  контроль
(дӧзьӧр) серти татшӧм вӧчӧмторъяс:

1) осмотр;
2) опрос;
3) гижӧм гӧгӧрвоӧдӧмъяс босьтӧм;
4)  документъяс  корӧм,  кутшӧмъясӧс  быть  колана  корӧмъяс  серти

колӧ  видзны  контроль  улӧ  веськалӧм мортлӧн,  контроль  (дӧзьӧр)  улӧ
веськалӧм объектлӧн меститчанінын (уджаланінын). 

63.  Инспекциялысь  визитсӧ  нуӧдӧны  контроль  улӧ  веськалӧм
мортлы водзвыв юӧрттӧг.

64.  Ӧти уджаланінын инспекциялысь визит нуӧдан кадколастыс оз
вермы лоны ӧти уджалан лунысь дырджык.

65.  Инспекциялысь  планысь  ӧтдор  визитъяссӧ  нуӧдӧны  сӧмын
прокуратура  органъяскӧд  сӧгласуйтӧмӧн,  248-ФЗ  №-а  Федеральнӧй
оланпасын 57 статьялӧн 1 юкӧнса 3 – 6 пунктъяс, 3 юкӧн да 66 статьяса 12
юкӧн серти найӧс нуӧдан случайяс кындзи. 

66.  Документъяс  прӧверитӧны  Министерстволӧн  меститчанінын,
кутшӧмлӧн  прӧвеританторйӧн лоӧны сӧмын тӧдмӧгъяс, кутшӧмъяс эмӧсь
контроль  улӧ  веськалӧм  йӧзлӧн  документъясын,  кутшӧмъяс  урчитӧны
налысь  котыртан-инӧда  формасӧ,  инӧдъяссӧ  да  кывкутана  могъяссӧ,  а
сідзжӧ документъяс, кутшӧмъясӧн вӧдитчӧны наӧн удж збыльмӧдігӧн да
кутшӧмъяс  йитчӧмаӧсь  Министерстволӧн быть  колана  корӧмъясӧ  да
помшуӧмъясӧ наӧн кутчысьӧмкӧд.

67.  Документъяс  прӧверитігӧн  видлалӧны контроль  улӧ  веськалӧм
йӧзлысь  документъяссӧ,  кутшӧмъясӧн  вӧдитчӧ Министерство,  контроль
(дӧзьӧр)  збыльмӧдан  воддза  мероприятиеяслысь  бӧртасъяссӧ,
административнӧй  инӧд  торкалӧмъяс  йылысь  делӧяс  видлалан
материалъяссӧ  да  тайӧ  контроль  улӧ  веськалӧм  йӧз  серти  збыльмӧдан
прӧверкаяслӧн бӧртасъяс йылысь мукӧд документсӧ.

68.  Документъяс  прӧверитігӧн вермӧны  збыльмӧдны  контроль
(дӧзьӧр) серти татшӧм вӧчӧмторъяс:

а) гижӧм гӧгӧрвоӧдӧмъяс босьтӧм;
б) документъяс корӧм.
69.  Документъяссӧ  прӧверитӧны  прокуратура  органъяскӧд

сӧгласуйттӧг. 
70.  Документъяс  прӧверитан  кадколастыс оз  вермы  лоны  дас

уджалан  лунысь  дырджык.  Индӧм  кадколастӧ  оз  пыр  документъяс



прӧверитігӧн  видлалӧм  вылӧ  колана  документъяс  сетны  корӧмъяс
контроль  улӧ  веськалӧм  мортлы  Министерствоӧн  ыстӧмсянь  корӧмын
индӧм документъяс Министерствоӧ сеттӧдз период, а сідзжӧ контроль улӧ
веськалӧм  мортӧн  сетӧм  документъясын  шыбӧльяс  да  (либӧ)
лӧсявтӧмторъяс  эрдӧдӧм  йылысь  либӧ  тӧдмӧгъяслӧн,  кутшӧмъяс  эмӧсь
тайӧ документъясын, тӧдмӧгъяслы лӧсявтӧмлун йылысь, кутшӧмъяс эмӧсь
Министерстволӧн документъясын да (либӧ) кутшӧмъясӧс босьтӧма канму
контроль  (дӧзьӧр)  збыльмӧдігӧн,  юӧр  контроль  улӧ  веськалӧм  мортлы
Министерствоӧн  ыстӧмсянь  да  колана  гӧгӧрвоӧдӧмъяс  гижӧмӧн  сетны
корӧмсянь Министерствоӧ индӧм гӧгӧрвоӧдӧмъяс сеттӧдз период.

Сэк,  кор  Министерствоӧн вӧдитчан  документъясын  тӧдмӧгъяслӧн
збыльлунын  лоӧны  подулалӧм  гӧгӧрвотӧмторъяс  либӧ  тайӧ  тӧдмӧгъяс
серти  оз  позь  донъявны  контроль  улӧ  веськалӧм  мортӧн  быть  колана
корӧмъясӧ  кутчысьӧмсӧ,  Министерство ыстӧ  контроль  улӧ  веськалӧм
мортлы документъяс прӧверитігӧн видлалӧм вылӧ колана мукӧд документ
сетны  корӧм.  Тайӧ  корӧмсӧ  босьтан  лунсянь  дас  уджалан  лун  чӧжӧн
контроль  улӧ  веськалӧм  мортлы  быть  колӧ  ыстыны  Министерствоӧ
корӧмын индӧм документъяссӧ.

Сэк, кор документъяс прӧверитігӧн  контроль улӧ веськалӧм мортӧн
сетӧм документъясын эрдӧдӧма шыбӧльяс да (либӧ) лӧсявтӧмторъяс либӧ
эрдӧдӧма  тӧдмӧгъяслӧн,  кутшӧмъяс  эмӧсь  тайӧ  документъясын,
тӧдмӧгъяслы  лӧсявтӧмлунсӧ,  кутшӧмъяс  эмӧсь  Министерстволӧн
документъясын да (либӧ) кутшӧмъясӧс босьтӧма дінмуын канму контроль
(дӧзьӧр) збыльмӧдігӧн, шыбӧльяс йылысь, тӧдмӧгъяслӧн лӧсявтӧмторъяс
да лӧсявтӧмлун йылысь юӧрсӧ ыстӧны контроль улӧ веськалӧм мортлы дас
уджалан лун чӧжӧн колана гӧгӧрвоӧдӧмъяс сетны корӧмӧн.

71. Ветлӧмӧн прӧверкасӧ нуӧдӧны контроль улӧ веськалӧм мортлӧн
(сылӧн  филиалъяслӧн,  представительствояслӧн,  торъя  тэчас
юкӧдувъяслӧн)  либӧ  контроль  (дӧзьӧр)  улӧ  веськалӧм  объектлӧн
меститчанінын (уджаланінын).

72. Ветлӧмӧн прӧверкасӧ нуӧдӧны сэк, кор абу позянлуныс:
1)  тӧдмавны  тӧдмӧгъяслысь  тырвыйӧлунсӧ  да  збыльлунсӧ,

кутшӧмъясӧн вӧдитчӧ Министерство либӧ кутшӧмъяс эмӧсь сыӧн коран
документъясын да контроль улӧ веськалӧм гӧгӧрвоӧдӧмъясын;

2)  71  пунктын  индӧм  местаӧ  ветлытӧг  да  контроль  (дӧзьӧр)
збыльмӧдан мероприятиелӧн мукӧд сикас серти урчитӧм контроль (дӧзьӧр)
серти колана вӧчӧмторъяс збыльмӧдтӧг донъявны, лӧсялӧ-ӧ контроль улӧ
веськалӧм  мортлӧн  уджыс,  вӧчӧмторъясыс (вӧчтӧмторйыс)  да  (либӧ)
сылӧн да (либӧ) сыӧн вӧдитчан контроль улӧ веськалӧм объектъясыс быть
колана корӧмъяслы. 

73.  Ветлӧмӧн прӧверкасӧ  нуӧдӧм йылысь  контроль улӧ веськалӧм
мортлы юӧртӧны ветлӧмӧн прӧверкасӧ нуӧдӧм йылысь Министерстволысь
тшӧктӧм копия ыстӧмӧн сійӧс заводиттӧдз кызь нёль часысь оз сёрджык
248-ФЗ №-а Федеральнӧй оланпаслӧн 21 статьяӧн урчитӧм пӧрадокын.



74. Ветлӧмӧн  прӧверка  дырйи  вермӧны  збыльмӧдны  контроль
(дӧзьӧр) серти татшӧм вӧчӧмторъяс:

а) осмотр;
б) досмотр;
в) опрос;
г) гижӧм гӧгӧрвоӧдӧмъяс босьтӧм;
д) документъяс корӧм.
75.  Ветлӧмӧн  прӧверка  дырйи  контроль  (дӧзьӧр)  серти

вӧчӧмторъяслысь ыдждасӧ урчитӧны Министерствоса чина йӧз контроль
(дӧзьӧр)  збыльмӧдан  мероприятие  нуӧдан  подувкӧд  да  быть  колана
корӧмъяскӧд йитӧдын, кутшӧмъясӧс колӧ донъявны. 

76.  Ветлӧмӧн  прӧверка  нуӧдан  кадколастсӧ  урчитӧны  татшӧм
мындаын:

а) ичӧт предприятие серти – 50 час;
б) микропредприятие серти – 15 час;
в) контроль (дӧзьӧр) улӧ веськалӧм мукӧд объект серти – 10 уджалан

лун.
77.  Планысь  ӧтдор  прӧверкаяссӧ  вермӧны  нуӧдны  сӧмын

прокуратура  органъяскӧд  сӧгласуйтӧмӧн,  248-ФЗ  №-а  Федеральнӧй
оланпасын 57 статьялӧн 1 юкӧнса 3 – 6 пунктъяс, 3 юкӧн да 66 статьяса 12
юкӧн серти найӧс нуӧдан случайяс кындзи. 

78.  Россия  Федерациялӧн Арктика  зонаса  резидентъяс  серти
прӧверкаяссӧ  нуӧдӧны  аслыспӧлӧслунъяссӧ  тӧд  вылӧ  босьтӧмӧн,
кутшӧмъясӧс  урчитӧма  «Россия  Федерациялӧн  Арктика  зонаын
предпринимательскӧй удж  нуӧдӧмын  канмусянь  отсӧг  сетӧм  йылысь»
Федеральнӧй оланпасӧн, а социальнӧя да экономика боксянь водзынджык
сӧвмысь мутасъяслӧн резидентъяс серти – аслыспӧлӧслунъяссӧ тӧд вылӧ
босьтӧмӧн,  кутшӧмъясӧс урчитӧма «Россия Федерацияын социальнӧя да
экономика боксянь водзынджык сӧвмысь мутасъяс йылысь» Федеральнӧй
оланпасӧн. 

79.  Осмотрсӧ  нуӧдӧ  Министерствоса  чина  морт контроль  улӧ
веськалӧм морт  либӧ  сійӧс  петкӧдлысь  дырйи  да  (либӧ)  видеозаписьӧн
вӧдитчӧмӧн.

Осмотрлӧн бӧртасъяс  серти  Министерствоса  чина  морт лӧсьӧдӧ
осмотрлысь  сёрнигижӧд,  кытчӧ  пыртӧны  видзӧдлӧм  мутасъяслысь  да
жыръяслысь  (отсекъяслысь)  лыддьӧгсӧ,  а  сідзжӧ  контроль  (дӧзьӧр)
збыльмӧдан мероприятие серти тӧдчана контроль (дӧзьӧр) серти видлалан
объектъяслӧн сикас, лыд да мукӧд идентификация признак.

80.  Досмотрсӧ  нуӧдӧ  Министерствоса  чина  морт контроль  улӧ
веськалӧм морт  либӧ  сійӧс  петкӧдлысь  дырйи  да  (либӧ)  видеозаписьӧн
вӧдитчӧмӧн.  Сэк,  контроль  улӧ  веськалӧм  мортыс  либӧ  сійӧс
петкӧдлысьыс абу, досмотрсӧ оз нуӧдны.

81.  Опроссӧ  нуӧдӧны  Министерствоса  чина  мортӧн  вомгора юӧр,
кутшӧм  лоӧ  тӧдчанаӧн  контроль  улӧ  веськалӧм мортӧн  быть  колана
корӧмъясӧ  кутчысьӧмсӧ  донъялӧм  вылӧ,  татшӧм  юӧрӧн  вӧдитчысь



контроль  улӧ  веськалӧм мортсянь  либӧ  сійӧс  петкӧдлыссянь  да  мукӧд
йӧзсянь босьтӧмӧн.

Опрослысь бӧртасъяссӧ пасйӧны опрослӧн сёрнигижӧдын, кутшӧмӧс
кырымалӧ  контроль  улӧ  веськалӧм  морт,  коді  эскӧдӧ  сыӧн  сетӧм
тӧдмӧгъяслысь  збыльлунсӧ,  а  сідзжӧ  контроль  (дӧзьӧр)  збыльмӧдан
мероприятиелӧн актын сэк,  кор босьтӧм тӧдмӧгъясыс лоӧны тӧдчанаӧсь
контроль (дӧзьӧр) збыльмӧдан мероприятие серти.

82. Гижӧм гӧгӧрвоӧдӧмъяссӧ босьтӧны Министерствоса чина мортӧн
гижӧм эскӧдангижӧдъяс,  кутшӧмъяс тӧдчанаӧсь  контроль улӧ веськалӧм
мортӧн  быть  колана  корӧмъясӧ  кутчысьӧмсӧ  донъялӧм  вылӧ, татшӧм
тӧдмӧгъясӧн  вӧдитчысь  контроль  улӧ  веськалӧм  мортсянь  либӧ  сійӧс
петкӧдлыссянь, свидетельяссянь корӧмӧн (водзӧ – гӧгӧрвоӧдӧмъяс).

Гӧгӧрвоӧдӧмъяссӧ  оформитӧны ас кӧсйӧм серти гижӧм документ
лӧсьӧдӧмӧн.

Министерствоса чина морт  вермӧ ас киӧн гижны гӧгӧрвоӧдӧмъяссӧ
контроль улӧ веськалӧм йӧзлӧн, найӧс петкӧдлысьяслӧн,  свидетельяслӧн
кывъяс  серти.  Та  дырйи  индӧм  йӧз  тӧдмасьӧны  гӧгӧрвоӧдӧмъясӧн,
коланлун  дырйи  содтӧны  текстсӧ,  вӧчӧны  пасйӧд  сы  йылысь,  мый
Министерствоса  чина  морт налӧн  кывъяс  серти  гижӧма  веськыда,  да
кырымалӧны документсӧ сійӧс лӧсьӧдан кадпассӧ да местасӧ индӧмӧн.

83.  Документъяссӧ  корӧны  Министерствоса  чина  мортӧн быть
колана корӧмъясӧ контроль улӧ веськалӧм мортӧн кутчысьӧмсӧ донъялӧм
вылӧ колана да (либӧ) тӧдчана документъяс да (либӧ) налысь копияяс, сы
лыдын  фотосъёмка,  аудио-  да  видеозапись,  юӧртан  базаясысь,  мыччӧд
банкъясысь материалъяс, а сідзжӧ юӧр носительяс сетӧм йылысь корӧмсӧ
контроль улӧ веськалӧм мортлы сетӧмӧн (ыстӧмӧн).

Корӧм  документъяссӧ  ыстӧны  Министерствоӧ электроннӧй
документӧн  248-ФЗ  №-а Федеральнӧй  оланпаслӧн  21  статьяӧн  урчитӧм
пӧрадокын либӧ бумага вылын. Контроль улӧ веськалӧм морт вермӧ ачыс
сетны Министерствоӧ документъяссӧ бумага вылын либӧ петкӧдлысь пыр
либӧ  ыстыны  пошта  пыр  заказнӧй  письмӧӧн.  Бумага  вылын  сетӧны
документъяслысь  подлинникъяссӧ  либӧ  контроль  улӧ  веськалӧм мортӧн
эскӧдӧм налысь  копияяссӧ.  Контроль  (дӧзьӧр)  збыльмӧдан  мероприятие
помасьӧм бӧрын документъяслысь подлинникъяссӧ бӧр сетӧны контроль
улӧ веськалӧм мортлы.

Корана  документъяслысь  эскӧдӧм  копияяссӧ  сетӧм  дырйи
Министерствоса  чина  морт  вермӧ  тӧдмасьны  документъяслӧн
подлинникъясӧн.

Документъяссӧ,  кутшӧмъясӧс  корӧны  контроль  (дӧзьӧр)
збыльмӧдан мероприятие  дырйи,  контроль  улӧ  веськалӧм  мортлы  колӧ
сетны Министерствоса чина мортлы документъяс сетӧм йылысь корӧмын
индӧм  кадколастӧ.  Сэк,  кор  контроль  улӧ  веськалӧм  мортлӧн  абу
позянлуныс  индӧм  корӧмын  урчитӧм  кадколастӧ  сетны  корана
документъяссӧ, сылы быть колӧ дзик пыр юӧртны  Министерствоса чина
мортлы урчитӧм кадколастӧ документъяс сетны позьтӧмлун йылысь гижӧм



ходатайствоӧн помкаяссӧ индӧмӧн, мыйяс вӧсна корана документъяссӧ эз
вермыны сетны урчитӧм кадколастӧ, да кадколаст индӧмӧн, кор контроль
улӧ  веськалӧм  морт  вермас  сетны  корана  документъяссӧ.  Татшӧм
ходатайство босьтан лунсянь  кызь нёль час чӧжӧн  Министерствоса чина
морт нюжӧдӧ  документъяс  сетан  кадколастсӧ  либӧ  ӧткажитӧ  кадколаст
нюжӧдӧмын, мый йылысь лӧсьӧдӧны лӧсялана электроннӧй документ либӧ
юӧртӧны контроль улӧ веськалӧм мортлы кӧть кутшӧм ногӧн, кутшӧмӧс
урчитӧма 248-ФЗ №-а Федеральнӧй оланпаслӧн 21 статьяӧн.

Документъяссӧ  (документ копияяссӧ),  кутшӧмъясӧс  контроль  улӧ
веськалӧм морт водзджык сетлӧма  Министерствоӧ  найӧс сетан подувъяс
вылӧ  видзӧдтӧг,  выль  пӧвсӧ  позьӧ  не  сетны  сэк,  кор  Министерствоӧ
юӧртӧны сы йылысь, мый корана документъяссӧ (документ копияясӧ) вӧлі
сетӧма  водзджык,  документлысь  реквизитъяссӧ  индӧмӧн,  кутшӧмӧн
(кутшӧм дорӧ содтӧдӧн) найӧс вӧлі сетӧма.

84.  Ветлӧмӧн  обследуйтӧм  дырйи  донъялӧны  сійӧс,  кутчысьӧ-ӧ
контроль улӧ веськалӧм морт быть колана корӧмъясӧ. Йитчыны контроль
улӧ веськалӧм морткӧд оз позь.

85.  Ветлӧмӧн  обследуйтӧмсӧ  нуӧдӧны  контроль  улӧ  веськалӧм
йӧзлӧн  (налӧн  филиалъяслӧн,  представительствояслӧн,  торъя  тэчас
юкӧдувъяслӧн)  меститчанінын  (уджаланінын),  контроль  (дӧзьӧр)  улӧ
веськалӧм объектлӧн меститчанінын.

86.  Ветлӧмӧн  обследуйтӧм  дырйи  контроль  (дӧзьӧр)  збыльмӧдан
мероприятиесӧ нуӧдӧны осмотрӧн.

87.  Ветлӧмӧн  обследуйтӧмсӧ нуӧдӧны  контроль  улӧ  веськалӧм
мортлы юӧрттӧг.

88. Контроль улӧ веськалӧм мортӧс ветлӧмӧн обследуйтӧмсӧ нуӧдан
кадколастыс оз вермы лоны ӧти уджалан лунысь дырджык.

89.  Ветлӧмӧн  обследуйтӧмсӧ нуӧдан  бӧртасъяс  серти  оз  вермыны
примитны помшуӧмъяс, кутшӧмъясӧс урчитӧма 248-ФЗ №-а Федеральнӧй
оланпасын 90 статьялӧн 2 юкӧнса 1 да 2 пунктъясӧн.

Контроль  (дӧзьӧр)  збыльмӧдан  мероприятиелысь  бӧртасъяссӧ
оформитӧны 248-ФЗ №-а Федеральнӧй оланпаслӧн 16 юрпасӧн урчитӧм
пӧрадокын. 

90.  Контроль  (дӧзьӧр)  збыльмӧдан  мероприятие  нуӧдны  помалӧм
бӧрын,  кутшӧм  урчитӧ  контроль  улӧ  веськалӧм  морткӧд  йитчӧмсӧ,
лӧсьӧдӧны контроль (дӧзьӧр) збыльмӧдан мероприятиелысь акт.

91. Актсӧ оформитӧны контроль (дӧзьӧр) збыльмӧдан мероприятие
нуӧданінын татшӧм мероприятие нуӧдны помалан лунӧ. 

92.  Контроль  (дӧзьӧр)  збыльмӧдан  мероприятиелысь  бӧртасъяссӧ,
кытчӧ пырӧны  канму,  коммерческӧй,  служебнӧй либӧ оланпасӧн видзан
мукӧд  гуся  юӧр,  оформитӧны  Россия  Федерацияса  оланпастэчасӧн
урчитӧм корӧмъясӧ кутчысьӧмӧн. 

93. Акт дорӧ содтӧны документъяслысь оригиналъяссӧ либӧ налысь
копияяссӧ,  мукӧд  материал,  кутшӧмъяс  эскӧдӧны  контроль  (дӧзьӧр)



збыльмӧдан  мероприятиеяслӧн бӧртасъяскӧд  йитчӧм  быть  колана
корӧмъяс торкалӧмсӧ.

V. Министерстволысь помшуӧмъяссӧ,
сылӧн чина йӧзлысь вӧчӧмторъяссӧ (вӧчтӧмторсӧ) обжалуйтӧм

94.  Контроль улӧ веськалӧм йӧз, кодъяслысь инӧдъяссӧ да оланпас
серти интересъяссӧ, налӧн видзӧдлас серти, веськыда торкалӧма дінмуын
канму контроль (дӧзьӧр) збыльмӧдігӧн, вермӧны ёрдӧдз обжалуйтны:

1)  контроль  (дӧзьӧр)  улӧ веськалӧм объектъяссӧ  риск  категориясӧ
пыртӧм йылысь помшуӧмъяссӧ;

2) контроль (дӧзьӧр) збыльмӧдан мероприятиеяслӧн бӧртасъяс серти
примитӧм  помшуӧмъяссӧ,  сы  лыдын  тайӧ  помшуӧмъяс  збыльмӧдан
кадколастъяс юкӧнын;

3)  Министерстволысь  мукӧд  помшуӧмсӧ,  сылӧн  чина  йӧзлысь
вӧчӧмторъяссӧ (вӧчтӧмторсӧ).

95.  Контроль  (дӧзьӧр)  збыльмӧдан  мероприятиелӧн  актын  гижӧм
фактъясӧн  да  выводъясӧн  сӧгластӧмлун  дырйи  контроль  улӧ  веськалӧм
морт вермӧ ыстыны норасьӧмсӧ 248-ФЗ №-а Федеральнӧй оланпаслӧн 39 –
43 статьясӧн урчитӧм пӧрадокын.

96.  Министерстволысь  помшуӧмъяссӧ,  Министерствоса  чина
йӧзлысь  вӧчӧмторъяссӧ  (вӧчтӧмторсӧ) ёрдӧдз  обжалуйтӧм  дырйи
норасьӧмсӧ видлалӧ министр (министрӧс вежысь). 

97.  Министерстволӧн  помшуӧм,  сылӧн  чина  йӧзлӧн  вӧчӧмторъяс
(вӧчтӧмтор)  вылӧ  норасьӧмсӧ  вермӧны  сетны  сійӧ  лунсяньыс,  кор
контроль  улӧ  веськалӧм  морт  тӧдмаліс  либӧ  вермис  тӧдмавны  аслас
инӧдъяс торкалӧм йылысь, 30 календарнӧй лун чӧжӧн.

98.  Министерстволӧн предписание вылӧ норасьӧмсӧ вермӧны сетны
контроль улӧ веськалӧм мортӧн предписание босьтӧмсянь 10 уджалан лун
чӧжӧн.

99.  Пыдди пуктана помка вӧсна норасьӧм сетан кадколаст  кольӧм
дырйи норасьӧмсӧ сетысь мортлӧн ходатайство серти Министерство вермӧ
выльысь индыны тайӧ кадколастсӧ.

100. Норасьӧмсӧ сетысь морт норасьӧм серти помшуӧм примиттӧдз
вермӧ бӧр сійӧс корны. Та дырйи выль пӧв ыстыны норасьӧмсӧ татшӧм жӧ
подувъяс серти оз позь.

101.  Норасьӧмӧ  позьӧ  пыртны  Министерстволысь обжалуйтӧм
помшуӧм олӧмӧ пӧртӧмсӧ дугӧдлӧм йылысь ходатайство.

102.  Министерстволысь  помшуӧмъяссӧ,  Министерствоса  чина
йӧзлысь  вӧчӧмторъяссӧ  (вӧчтӧмторсӧ)  обжалуйтӧм  дырйи  норасьӧмсӧ
видлалӧ министр (министрӧс вежысь).

103.  Министерствоса чина  морт,  кодӧс  уполномочитӧма  видлавны
норасьӧмсӧ,  норасьӧм пасъян  лунсянь кык уджалан  лунысь  оз  сёрджык
примитӧ:



1) Министерстволысь обжалуйтӧм  помшуӧмсӧ  олӧмӧ  пӧртны
дугӧдлӧм йылысь помшуӧм;

2)  Министерстволысь  обжалуйтӧм  помшуӧмсӧ  олӧмӧ  пӧртны
дугӧдлӧмын ӧткажитӧм йылысь помшуӧм.

Примитӧм  помшуӧм  йылысь  юӧрсӧ  ыстӧны  норасьӧмсӧ  сетысь
мортлы помшуӧм примитӧмсянь ӧти уджалан лун чӧжӧн.

104.  Норасьӧмсӧ колӧ видлавны сійӧс пасъян лунсянь 20 уджалан
лун чӧжӧн.

105. Министерство  вермӧ корны контроль улӧ веськалӧм мортлысь,
коді  сетӧма  норасьӧмсӧ,  норасянтор  улӧ  веськалӧм  содтӧд  юӧрсӧ  да
документъяссӧ. Контроль улӧ веськалӧм морт вермӧ сетны индӧм юӧрсӧ да
документъяссӧ  запрос  ыстӧмсянь  вит  уджалан  лун  чӧжӧн.  Норасьӧм
видлалан кадколастсӧ дугӧдлӧны норасянтор улӧ веськалӧм содтӧд юӧр да
документъяс  сетӧм  йылысь  запрос  ыстӧмсянь  Министерствоӧн  найӧс
босьттӧдз, но запрос ыстӧмсянь вит уджалан лунысь оз дырджык. 

106. Норасьӧм видлалан кывкӧртӧдъяс серти Министерство примитӧ
татшӧм помшуӧмъяс пиысь ӧтиӧс: 

1) кольӧ норасьӧмсӧ могмӧдтӧг; 
2)  дугӧдӧ  Министерстволысь  помшуӧмсӧ  тырвыйӧ  либӧ  мыйкӧ

мында;
3) дугӧдӧ Министерстволысь помшуӧмсӧ тырвыйӧ да примитӧ выль

помшуӧм; 
4) шуӧ Министерствоса  чина йӧзлысь вӧчӧмторъяссӧ (вӧчтӧмторсӧ)

оланпаслы лӧсявтӧмӧн  да  примитӧ  помшуӧмсӧ  сюрӧс  серти,  сы  лыдын
коланлун дырйи урчитӧм вӧчӧмторъяс збыльмӧдӧм йылысь. 

107.  Министерстволысь  помшуӧмсӧ,  кытчӧ  пырӧ  примитӧм
помшуӧмсӧ  подулалӧм,  сійӧс  олӧмӧ  пӧртан  кадколаст  да  пӧрадок,
йӧзӧдӧны канму да муниципальнӧй услугаяслӧн ӧтувъя порталын контроль
улӧ веськалӧм мортлӧн ас вежӧсын сійӧс примитан лунсянь ӧти уджалан
лунысь оз сёрджык.

108.  Министерство  примитӧ  норасьӧм  видлалӧмын  ӧткажитӧм
йылысь помшуӧмсӧ норасьӧм босьтӧмсянь  вит уджалан  лун чӧжӧн сэк,
кор:

1)  норасьӧмсӧ  сетӧма  норасьӧм  сетан  кадколаст  кольӧм  бӧрын,
кутшӧмӧс урчитӧма 248-ФЗ №-а Федеральнӧй оланпасӧн, да сэтчӧ оз пыр
норасьӧм  сетӧм  вылӧ  кольӧм  кадколаст  выльысь  индӧм  йылысь
ходатайство;

2) норасьӧм сетӧм вылӧ кольӧм кадколаст выльысь индӧм йылысь
ходатайство могмӧдӧмын ӧткажитӧма;

3) норасьӧм серти помшуӧм примиттӧдз сійӧс сетысь контроль улӧ
веськалӧм мортсянь воис норасьӧмсӧ бӧр корӧм йылысь заявление;

4) эм норасьӧмын сувтӧдӧм юалӧмъяс серти ёрдлӧн помшуӧм; 
5) водзджык Министерствоӧ вӧлі сетӧма мӧд норасьӧм контроль улӧ

веськалӧм сійӧ жӧ мортсянь сійӧ жӧ помкаяс серти; 



6) норасьӧмын эмӧсь  ёрччана  либӧ  увтыртана  кывъяс,
Министерствоса чина йӧзлӧн, а сідзжӧ налӧн семьяӧ пырысьяслӧн олӧмлы,
дзоньвидзалунлы да эмбурлы грӧз;

7)  водзджык  босьтӧма  тайӧ  жӧ  норасянтор  серти  норасьӧм
видлалӧмын ӧткажитӧм, мый серти контроль улӧ веськалӧм тайӧ мортлӧн
оз  ло  позянлун  выль  пӧв  шыӧдчыны  норасьӧмӧн,  да  оз  вайӧдны  выль
доводъяс да лоӧмторъяс;

8) норасьӧмсӧ сетӧма лӧсявтӧм уполномочитӧм органӧ;
9) Россия Федерацияса оланпастэчасӧн урчитӧма Министерстволысь

помшуӧмъяс обжалуйтан сӧмын ёрд пӧрадок.

VІ. Министерстволӧн уджлысь
бӧртаслунсӧ да окталунсӧ донъялан система

109. Канму контроль (дӧзьӧр) збыльмӧдӧм серти Министерстволӧн
уджлысь бӧртаслунсӧ да окталунсӧ донъялӧны медшӧр да индикативнӧй
петкӧдласъяс подув вылын.

110.  Канму  контроль  (дӧзьӧр)  збыльмӧдігӧн Министерстволӧн
уджлӧн бӧртаслун серти медшӧр петкӧдласыс (водзӧ – медшӧр петкӧдлас),
кутшӧм петкӧдлӧ оланпасӧн видзан донаторъяслы лёктор (ущерб) чинтан
тшупӧдсӧ, вермытӧмъяслы уджалан местаяс квотируйтан юкӧнын лёктор
(ущерб)  вӧчан  риск  бырӧдан  тшупӧдсӧ,  кутшӧм  серти  урчитӧны  торъя
мога  (планӧвӧй)  значение  да  кутшӧмъясӧдз  воӧдчӧмсӧ  могмӧдӧ
Министерство. 

Медшӧр  петкӧдласлысь  значениеяс  урчитӧм  вылӧ  мыччӧдъяслӧн
ӧшмӧсъясӧн  лоӧны  отчётнӧй  периодын  нуӧдӧм  контроль  (дӧзьӧр)
збыльмӧдан мероприятиеяс йылысь Министерстволӧн мыччӧдъяс. 

Вермытӧмъясӧс удж вылӧ босьтӧм могысь канму контроль (дӧзьӧр)
серти урчитӧм квота  мындаын медшӧр петкӧдласъяссӧ  да  налысь торъя
мога значениеяссӧ урчитӧма тайӧ Положение дорӧ 3 №-а содтӧдӧн.

111. Канму контроль (дӧзьӧр) збыльмӧдігӧн Министерстволӧн удж
серти окталунлӧн индикативнӧй петкӧдласъяс лыддьӧгыс да найӧс арталан
пӧрадокыс эмӧсь тайӧ Положение дорӧ 4 №-а содтӧдын. 

112.  Министерство быд во отчётнӧй во бӧрын мунысь волӧн рака
тӧлысь  1  лунӧдз  кадколастӧ  дасьтӧ  канму  контроль (дӧзьӧр)  йылысь
доклад  медшӧр  петкӧдласъясӧдз  воӧдчӧм  йылысь  тӧдмӧгъяс  да
индикативнӧй  петкӧдласъяс  йылысь,  сы  лыдын  профилактика
мероприятиеяслӧн  да  контроль  (дӧзьӧр)  збыльмӧдан  мероприятиеяслӧн
медшӧр  петкӧдласъясӧдз  воӧдчӧм  вылӧ  тӧдчӧм  йылысь,  тӧдмӧгъяс
индӧмӧн, да могмӧдӧ сійӧс ыстӧмсӧ «Россия Федерацияын канму контроль
(дӧзьӧр),  муниципальнӧй  контроль  збыльмӧдан  сикасъяс  йылысь
докладъяс да канму контроль (дӧзьӧр), муниципальнӧй контроль йылысь
ӧтувъя  доклад  дасьтӧм  дорӧ  корӧмъяс  вынсьӧдӧм  йылысь»  Россия
Федерацияса Веськӧдлан котырлӧн 2020 во ӧшым тӧлысь 7 лунся 2041 №-а
шуӧмӧн урчитӧм пӧрадокын.



Урчитӧм квота мындаын вермытӧмъясӧс
удж вылӧ босьтӧм бӧрся дінмуын

канму контроль (дӧзьӧр) йылысь положение дорӧ
1 №-а СОДТӦД

Урчитӧм квота мындаын вермытӧмъясӧс удж вылӧ босьтӧм бӧрся 
дінмуын канму контроль (дӧзьӧр) збыльмӧдігӧн 

юридическӧй кывкутысьяслысь, асшӧр уджалысьлысь 
уджсӧ торъя риск категорияӧ пыртан 

МУРТӦСЪЯС

1.  Урчитӧм квота мындаын вермытӧмъясӧс удж вылӧ босьтӧм бӧрся
дінмуын канму  контроль  (дӧзьӧр)  збыльмӧдігӧн  юридическӧй
кывкутысьяслысь, асшӧр уджалысьлысь (водзӧ – контроль улӧ веськалӧм
йӧз) уджсӧ риск категорияӧ пыртан муртӧсъяссӧ (водзӧ лӧсялӧмӧн – канму
контроль  (дӧзьӧр),  муртӧсъяс)  дасьтӧма  уджалан  местаяс  квотируйтан
юкӧнын  быть  колана  корӧмъясӧ, кутшӧмъясӧс  урчитӧма Россия
Федерацияса  нормативнӧй  инӧда  актъясӧн  да  Коми  Республикаса
нормативнӧй  инӧда  актъясӧн,  контроль  улӧ  веськалӧм  мортӧн  лоны
вермана кутчысьтӧмлун вӧсна лоны вермана лёкторъяслысь сьӧкыдлунсӧ
тӧд вылӧ босьтӧмӧн. 

2.  Контроль  улӧ  веськалӧм йӧзлысь  уджсӧ  торъя  риск  категорияӧ
пыртан муртӧсъясӧн лоӧны:

1)  олысьясӧс  уджӧн  могмӧдан  служба  органъясӧ  урчитӧм  квота
мындаын вермытӧмъяслы уджавны пырӧм вылӧ лӧсьӧдӧм либӧ вичмӧдӧм
уджалан местаяс йылысь юӧр (тӧдмӧгъяс), локальнӧй нормативнӧй актъяс
йылысь юӧр, кытчӧ пырӧны тайӧ уджалан местаяс йылысь тӧдмӧгъяс,  а
сідзжӧ  вермытӧмъясӧс  удж  вылӧ  босьтӧм  могысь  квота  збыльмӧдӧм
йылысь тӧдмӧгъяс пыртӧмӧн, контроль улӧ веськалӧм мортӧн быд тӧлысь
сетӧм:

а)  контроль  улӧ  веськалӧм  морт  юӧрсӧ  оз  сет  либӧ  сетан  юӧрӧ
пырӧны  уджалан  местаяс  квотируйтан  юкӧнын  быть  колана  корӧмъяс
торкалӧм йылысь тӧдмӧгъяс, кутшӧмъясӧс урчитӧма  Россия Федерацияса
нормативнӧй инӧда актъясӧн да Коми Республикаса  нормативнӧй инӧда
актъясӧн, – 2 балл;

б)  контроль улӧ веськалӧм морт сетӧ юӧрсӧ урчитӧм кадколастъяс
торкалӧмӧн либӧ сетӧ юӧрсӧ оз тырвыйӧ – 1 балл;

в)  контроль улӧ веськалӧм морт сетӧ юӧрсӧ ас кадӧ, сетӧм юӧрыс
петкӧдлӧ,  мый  уджалан  местаяс  квотируйтан  юкӧнын  быть  колана
торкалӧмъясыс  абуӧсь,  кутшӧмъясӧс  урчитӧма  Россия  Федерацияса
нормативнӧй инӧда актъясӧн да Коми Республикаса  нормативнӧй инӧда
актъясӧн, – 0 балл;

2)  урчитӧм  квота  мындаын  вермытӧмъясӧс  удж  вылӧ  босьтӧм
могысь уджалан местаяс лӧсьӧдӧм либӧ вичмӧдӧм, сы лыдын локальнӧй
нормативнӧй актъяс  примитӧм,  кытчӧ пырӧны уджалан местаяс  йылысь



тӧдмӧгъяс: 
а)  контроль  улӧ  веськалӧм  мортлӧн  абу  урчитӧм  квота  мындаын

вермытӧмъясӧс  удж  вылӧ  босьтӧм  могысь  уджалан  местаяс  лӧсьӧдӧм
(вичмӧдӧм)  йылысь  локальнӧй  нормативнӧй  актыс,  урчитӧм  квота
мындаын вермытӧмъясӧс  удж вылӧ  босьтӧм могысь  уджалан  местаяссӧ
абу лӧсьӧдӧма (абу вичмӧдӧма) – 2 балл;

б)  контроль  улӧ  веськалӧм  морт  примитӧма  вермытӧмъясӧс  удж
вылӧ  босьтӧм  могысь  уджалан  местаяс  лӧсьӧдӧм  (вичмӧдӧм)  йылысь
локальнӧй нормативнӧй акт, но уджалан местаяссӧ лӧсьӧдӧма (вичмӧдӧма)
абу тырвыйӧ, – 2 балл;

в) контроль улӧ веськалӧм морт примитӧма локальнӧй нормативнӧй
акт,  кутшӧм  серти  лӧсьӧдӧма  (вичмӧдӧма)  урчитӧм  квота  мындаын
вермытӧмъясӧс удж вылӧ босьтӧм могысь уджалан местаяс, – 0 балл;

3) уджалан местаясӧ, кутшӧмъясӧс контроль улӧ  веськалӧм мортӧн
лӧсьӧдӧма  (вичмӧдӧма) урчитӧм  ковта  мындаын,  Лыддьӧг  лӧсьӧдан
тӧлысь водзын мунысь тӧлысьлӧн заводитчигкежлӧ вермытӧмъяс лыдысь
гражданаӧс босьтӧм:

а)  квота  тшӧт  весьтӧ  став  лӧсьӧдӧм  (вичмӧдӧм)  уджалан  местасӧ
вермытӧмъяс лыдысь гражданаӧс эз босьтны – 2 балл;

б) урчитӧм квота тшӧт весьтӧ лӧсьӧдӧм (вичмӧдӧм) абу став уджалан
местаӧ босьтӧма вермытӧмъяс лыдысь гражданаӧс – 1 балл;

в)  урчитӧм квота  тшӧт  весьтӧ  лӧсьӧдӧм (вичмӧдӧм)  став  уджалан
местаӧ босьтӧма вермытӧмъяс лыдысь гражданаӧс – 0 балл.

3.  Контроль  (дӧзьӧр)  улӧ  веськалӧм  объектъяссӧ  донъялӧны  риск
муртӧсъясысь быд муртӧс серти, кутшӧмъясӧс индӧма тайӧ муртӧсъяслӧн
1  пунктын.  Торъя  категорияӧ  контроль  улӧ  веськалӧм  йӧзсӧ  пыртӧны
баллъяс содтӧмӧн, кутшӧмъясӧс урчитӧма риск муртӧсъясӧн. Балл лыдкӧд
йитӧдын  контроль  улӧ  веськалӧм  объектсӧ  пыртӧны  риск  тшупӧд
донъялан татшӧм категорияясӧ:

тӧдчана риск категория – 4-сянь 6 баллӧдз;
шӧр риск категория – 3 балл;
шӧркодь риск категория – 2 балл;
ичӧт риск категория – 0-сянь 1 баллӧдз бӧръясӧ пыртӧмӧн. 



Урчитӧм квота мындаын вермытӧмъясӧс
удж вылӧ босьтӧм бӧрся дінмуын

канму контроль (дӧзьӧр) йылысь положение дорӧ
2 №-а СОДТӦД

Урчитӧм квота мындаын вермытӧмъясӧс
удж вылӧ босьтӧм бӧрся дінмуын канму контроль (дӧзьӧр) 

котыртігӧн быть колана корӧмъяс торкалан 
РИСК ИНДИКАТОРЪЯС

Урчитӧм квота  мындаын вермытӧмъясӧс удж  вылӧ  босьтӧм бӧрся
дінмуын канму  контроль  (дӧзьӧр)  збыльмӧдігӧн  (водзӧ  –  канму  контроль
(дӧзьӧр) урчитӧны быть колана корӧмъяс торкалан татшӧм риск индикаторъяс:

эмӧсь  гражданалӧн,  сы  лыдын  асшӧр  уджалысьяслӧн,  юридическӧй
кывкутысьяслӧн,  шыӧдчӧмъяс,  заявлениеяс,  а  сідзжӧ  канму  власьт
органъяссянь,  меставывса  асвеськӧдлан  органъяссянь  юӧр  сы  йылысь,  мый
торкалӧма быть колана корӧмъяссӧ, сы лыдын абу збыльмӧдӧма уджалысьясын
коланлун  йылысь  да  найӧс  корӧм  серти  условиеяс  йылысь,  прӧст  уджалан
местаяслӧн  да  вакантнӧй  чинъяслӧн  эмлун,  вермытӧмъяслӧн  уджалӧм  вылӧ
оборудуйтӧм  (могмӧдӧм)  торъя  местаяс  йылысь  юӧрсӧ  «Работа  в  России»
уджӧн могмӧдан да удж йитӧдъяс юкӧнын ӧтувъя цифрӧвӧй платформа вылын
йӧзӧдны кывкутана могсӧ;

эм юӧр  (сы лыдын йӧзӧс юӧртан средствоясын) сы йылысь, мый  удж
сетысь,  кодлӧн  уджалысьяслӧн  список  серти  шӧр  лыдыс  лоӧ  35  мортысь
унджык,  кодӧс  абу  пасйӧма  уджӧн  могмӧдан  службалӧн  мутас  органын,
уджавны заводитӧм йылысь;

эм юӧр сы йылысь,  мый быть колана корӧмъяс торкавны позьтӧмлун
йылысь ӧлӧданторйын индӧм кадколастӧ быть колана корӧмъясӧ кутчысьӧмсӧ
могмӧдан мераяс примитӧм йылысь уведомлениесӧ абу сетӧма.



Урчитӧм квота мындаын вермытӧмъясӧс
 удж вылӧ босьтӧм бӧрся дінмуын

канму контроль (дӧзьӧр) йылысь положение дорӧ
3 №-а СОДТӦД

Урчитӧм квота мындаын вермытӧмъясӧс
 удж вылӧ босьтӧм бӧрся дінмуын канму контрольлӧн (дӧзьӧрлӧн) 

МЕДШӦР ПЕТКӦДЛАСЪЯС

Медшӧр петкӧдлас – «Урчитӧм квота мындаын вермытӧмъясӧс удж вылӧ 
босьтӧм могысь уджалан местаяслӧн рӧштшӧт лыдын вермытӧмъясӧс удж вылӧ
босьтӧм могысь лӧсьӧдтӧм (вичмӧдтӧм) уджалан местаяслӧн пай».

Медшӧр петкӧдласлӧн торъя мога значениеыс 0 %. 
Медшӧр петкӧдлассӧ арталӧны татшӧм формула серти:

Ун = Ну / Нв x 100%,

кӧні:
Ну - вермытӧмъясӧс удж вылӧ босьтӧм могысь лӧсьӧдтӧм (вичмӧдтӧм)

уджалан местаяслӧн лыд (ед.);
Нв  -  вермытӧмъясӧс  удж  вылӧ  босьтӧм  могысь  уджалан  местаяслӧн

ӧтувъя лыд (ед.).



Урчитӧм квота мындаын вермытӧмъясӧс
 удж вылӧ босьтӧм бӧрся дінмуын

канму контроль (дӧзьӧр) йылысь положение дорӧ
4 №-а СОДТӦД

Урчитӧм квота мындаын вермытӧмъясӧс удж вылӧ босьтӧм бӧрся дінмуын канму контроль (дӧзьӧр) збыльмӧдігӧн
Коми Республикаса удж, уджӧн могмӧдан да социальнӧя доръян министерстволӧн удж серти окталунлӧн 

индикативнӧй петкӧдласъяс 
ЛЫДДЬӦГ

Петкӧдласлӧ
н номер
(индекс)

Петкӧдласлӧн ним Рӧштшӧт вӧчан формула Гӧгӧрвоӧдӧмъяс (значениеяссӧ гӧгӧрвоӧдӧм) Петкӧдласъяслӧ
н торъя мога
значениеяс

(урчитӧма кӧ) 
Б.1 Контроль  да  дӧзьӧр  збыльмӧдан

уджлӧн окталун
Сэк, кор Утек /= 0, контроль да дӧзьӧр
збыльмӧдан окталунсӧ  арталӧны
татшӧм формула серти:

Б = 0,7 x Упр / Утек + 0,3 x Рпр / Ртек,

Сэк, кор Утек = 0, Б лоӧ > 1 значениеын

Упр – отчётнӧй период водзын мунысь периодын 
лӧсьӧдтӧм (вичмӧдтӧм) уджалан местаяс;
Утек - отчётнӧй периодын лӧсьӧдтӧм 
(вичмӧдтӧм) уджалан местаяс,
Рпр - отчётнӧй период водзын мунысь периодын 
контроль (дӧзьӧр) збыльмӧдан удж нуӧдӧм вылӧ 
рӧскод,
Ртек - отчётнӧй периодын контроль (дӧзьӧр) 
збыльмӧдан удж нуӧдӧм вылӧ рӧскод.
Сэк, кор Б > 1, дӧзьӧр збыльмӧдан удж нуӧдӧмыс 
окталуна.
Сэк, кор Б <= 1, дӧзьӧр збыльмӧдан удж 
нуӧдӧмыс абу окталуна

В.2.1. Нуӧдӧм мероприятие лыд, ед. - - -
В.2.2. Субъектъяслӧн лыд, кодъяс вӧчисны

торкалӧмъяссӧ,  мыйяс вӧсна вӧчӧма
лёктор  (ущерб)  либӧ  лоӧма  сійӧс
вӧчан  грӧз,  кутшӧмъясӧс  эрдӧдӧма
контроль-дӧзьӧр  збыльмӧдан
мероприятиеяс нуӧдӧм бӧрын, ед. 

- - -

В.2.3. Субъектъяслӧн пай,  кодъяс вӧчисны
торкалӧмъяссӧ,  мыйяс вӧсна вӧчӧма
лёктор  (ущерб)  либӧ  лоӧма  сійӧс

D = Сн х 100% / Сп Сн - субъектъяслӧн лыд, кодъяс вӧчисны 
торкалӧмъяссӧ;
Сп – субъектъяслӧн лыд, кодъяс серти нуӧдӧма 

0



вӧчан  грӧз,  кутшӧмъясӧс  эрдӧдӧма
контроль  да  дӧзьӧр  збыльмӧдан
мероприятиеяс нуӧдӧм бӧрын, % 

контроль да дӧзьӧр збыльмӧдан мероприятиеяс
 

В.2.4. Субъектъяслӧн  лыд,  кодъяслысь
вӧлі  бырӧдӧма  торкалӧмъяссӧ,
кутшӧмъясӧс эрдӧдӧма контроль да
дӧзьӧр  збыльмӧдан  мероприятиеяс
нуӧдӧм бӧрын, ед.

- - -

В.2.5. Субъектъяслӧн пай, кодъяслысь вӧлі
бырӧдӧма  торкалӧмъяссӧ,
кутшӧмъясӧс эрдӧдӧма контроль да
дӧзьӧр  збыльмӧдан  мероприятиеяс
нуӧдӧм бӧрын, %

D1 = Су х 100% / Сн Су - субъектъяслӧн лыд, кодъяс бырӧдісны 
торкалӧмъяссӧ;
Сн – субъектъяслӧн лыд, кодъяс вӧчисны 
торкалӧмъяссӧ;

100

В.2.6. Субъектъяслӧн пай, кодъяс выль пӧв
вӧчисны  торкалӧмъяс,  кутшӧмъяс
лоисны  лёктор  (ущерб)  вӧчан
факторӧн, кутшӧмъяс лоӧны лёктор
(ущерб)  вӧчан  веськыд  грӧзлунӧн
либӧ лоӧны зэв тӧдчана торкалӧмӧн,
%

D2 = Спн х 100% / Сн Спн –субъектъяслӧн пай, кодъяс выль пӧв 
вӧчисны торкалӧмъяс;
Сн – субъектъяслӧн пай, кодъяс вӧчисны 
торкалӧмъяс

0

В.2.7. Торъя  йӧзсянь  да  юридическӧй
кывкутысьяссянь  воӧм
заявлениеяслӧн  (шыӧдчӧмъяслӧн)
пай  торкалӧмъяс  серти  фактъяссӧ
индӧмӧн,  канму  власьт
органъяссянь,  меставывса  власьт
органъяссянь,  йӧзӧс  юӧртан
средствоясысь  юӧрлӧн  пай
торкалӧмъяс  серти  фактъяссӧ
индӧмӧн, %

D3=Zн х 100% / Zo Zн - заявлениеяслӧн (шыӧдчӧмъяслӧн) пай 
торкалӧмъяс серти фактъяссӧ индӧмӧн,
Zo –заявлениеяслӧн (шыӧдчӧмъяслӧн) ӧтувъя лыд

0

В.2.8. Заявлениеяслӧн  (шыӧдчӧмъяслӧн)
ӧтувъя  лыд,  кутшӧмъясӧс  видлалан
бӧртасъяс  серти  канму  контроль
(дӧзьӧр)  збыльмӧдысь орган  абу
нуӧдлӧма  планысь  ӧтдор
мероприятиеяс, ед.

- - -

В.2.9. Штатнӧй единица лыд, кодъяс бӧръя
3  во  чӧжӧн  велӧдчисны  выльысь
велӧдчан  либӧ  квалификация
кыпӧдан уджтасъяс серти, ед. 

- - -

В.2.10. Выльысь  велӧдчан  либӧ
квалификация  кыпӧдан  уджтасъяс

D4= Іп х 100% / Іo Іп - выльысь велӧдчан либӧ квалификация 
кыпӧдан уджтасъяс серти бӧръя 3 во чӧжӧн 

серти  бӧръя  3  во  чӧжӧн  велӧдчӧм
инспекторъяслӧн пай, %

велӧдчысь инспекторъяслӧн лыд;
Іo – инспекторъяслӧн ӧтувъя лыд

В.3.1.1. Прӧверкаяслӧн ӧтувъя лыд - - -
В.3.1.3. Подувъяс  серти  планысь  ӧтдор

прӧверкаяслӧн ӧтувъя лыд
- - -

В.3.1.18. Прӧверкаяслӧн  пай,  кутшӧмъяслӧн
бӧртасъяс вылӧ сетӧма норасьӧмъяс,
%

D5= Pж х 100% / Рo Pж – прӧверкаяслӧн лыд, кутшӧмъяс вылӧ сетӧма 
норасьӧмъяс;
Рo – прӧверкаяслӧн ӧтувъя лыд

0

В.3.1.24. Прӧверкаяслӧн пай,  кутшӧмъяслысь
бӧртасъяссӧ шуисны туйтӧмӧн, %

D6= П3/П1 х 100% П3- прӧверкаяслӧн пай, кутшӧмъяслысь 
бӧртасъяссӧ шуисны туйтӧмӧн, сы лыдын ёрдлӧн 
помшуӧм серти да прокуратура органъяслӧн 
предписание серти;
П1- прӧверкаяслӧн ӧтувъя лыд

0

В.3.1.30. Прӧверкаяс  нуӧдігӧн  эрдӧдӧм  инӧд
торкалӧмъяслӧн  пай,  кутшӧмъяс
йитчӧмаӧсь  предписаниеяс
збыльмӧдтӧмкӧд, %

D9 = NP x 100% / NA NP – эрдӧдӧм инӧд торкалӧмъяслӧн пай, 
кутшӧмъяс йитчӧмаӧсь предписаниеяс 
збыльмӧдтӧмкӧд;
NA – инӧд торкалӧмъяслӧн ӧтувъя лыд

-

В.3.6.1. Административнӧй  инӧд
торкалӧмъяс  йылысь
сёрнигижӧдъяслӧн лыд, ед.

- - -

В.3.6.2. Административнӧй  инӧд
торкалӧмъяс  йылысь  делӧ  серти
производство  дугӧдӧм  йылысь
шуӧмъяслӧн лыд, ед.

- - -

В.3.6.3. Административнӧй  мыждӧмъяс
индӧм йылысь шуӧмъяслӧн лыд, ед.

- - -

В.3.6.5. Административнӧй  инӧд
торкалӧмъяс  йылысь  делӧяс
видлалан  бӧртасъяс  серти  индӧм
штрапъяслӧн  ӧтувъя  ыджда,  сюрс
шайт

- - -

В.3.6.6. Административнӧй  инӧд
торкалӧмъяс  йылысь  делӧяс
видлалан  бӧртасъяс  серти  индӧм
штрапъяслӧн пай, % 

D8 = МT х 100% / Mp МT – индӧм штрапъяслӧн лыд;
Mp – административнӧй инӧд торкалӧмъяс 
йылысь видлалӧм делӧяслӧн ӧтувъя лыд

-

В.3.6.7. Мынтӧм  (перйӧм)  штрапъяслӧн
ӧтувъя ыджда, сюрс шайт

- - -

В.3.6.8. Индӧм  административнӧй
штрапъяслӧн  ӧтувъя  ыджда  серти
мынтӧм  (перйӧм)  штрапъяслӧн
мында, %

D9 = CУ х 100% / СН CУ – мынтӧм (перйӧм) штрапъяслӧн мында ;
СН – индӧм административнӧй штрапъяслӧн 
мында

100



В.3.8.1. Нуӧдӧм  профилактика
мероприятиеяслӧн лыд, ед. 

- - -

В.3.10.3. Ӧти  мероприятие  нуӧдан донсӧ
донъялӧм  (асдон),  кутшӧмӧс
збыльмӧдӧны  юридическӧй
кывкутысьяскӧд,  асшӧр
уджалысьяскӧд  йитчытӧг,  сюрс
шайт

- - -

В.3.10.4. Ӧти мероприятиеын уджалысь чина
йӧзлӧн  шӧр  лыд,  кутшӧмӧс
збыльмӧдӧны  юридическӧй
кывкутысьяскӧд,  асшӧр
уджалысьяскӧд йитчытӧг

- - -

В.4.1. Сьӧм  мында,  мыйта  вичмӧдӧны
отчётнӧй  периодын  став  тшупӧда
сьӧмкудйысь  контроль  (дӧзьӧр)
серти уджъяс вӧчӧм вылӧ, сы лыдын
уджысь мынтысян фонд вылӧ,  сьӧм
индӧмъяссӧ,  командировкаяс  вылӧ
рӧскодсӧ,  накладнӧй  рӧскодсӧ,
мукӧд рӧскодсӧ тӧд вылӧ босьтӧмӧн,
сюрс шайт 

- - -

В.4.3. Штатнӧй  единица  лыд,  кодъяслӧн
чина  кывкутана  могъясӧ  пырӧ
контроль  (дӧзьӧр)  збыльмӧдан  тайӧ
сикас  серти  контроль  да  дӧзьӧр
збыльмӧдан уджъяс, сюрс шайт

- - -



Коми Республикаса Веськӧдлан котырлӧн
2021 во ӧшым тӧлысь 15 лунся 585 №-а шуӧм дорӧ 

2 №-а СОДТӦД

Коми Республикаса Веськӧдлан котырлӧн вынтӧмӧн лыддьӧм 
ӧткымын шуӧм

ЛЫДДЬӦГ

1. «Урчитӧм квота мындаын вермытӧмъясӧс удж вылӧ босьтӧм бӧрся
дӧзьӧр  да  контроль  збыльмӧдан  пӧрадок  вынсьӧдӧм  йылысь»  Коми
Республикаса Веськӧдлан котырлӧн 2018 во ӧшым тӧлысь 21 лунся 569 №-а
шуӧм.

2. «Урчитӧм квота мындаын вермытӧмъясӧс удж вылӧ босьтӧм бӧрся
дӧзьӧр  да  контроль  збыльмӧдан  пӧрадок  вынсьӧдӧм  йылысь»  Коми
Республикаса Веськӧдлан котырлӧн 2018 во ӧшым тӧлысь 21 лунся 569 №-а
шуӧмӧ  вежсьӧмъяс  пыртӧм  йылысь»  Коми  Республикаса  Веськӧдлан
котырлӧн 2019 во ода-кора тӧлысь 13 лунся 229 №-а шуӧм.

3. «Урчитӧм квота мындаын вермытӧмъясӧс удж вылӧ босьтӧм бӧрся
дӧзьӧр  да  контроль  збыльмӧдан  пӧрадок  вынсьӧдӧм  йылысь»  Коми
Республикаса Веськӧдлан котырлӧн 2018 во ӧшым тӧлысь 21 лунся 569 №-а
шуӧмӧ  вежсьӧмъяс  пыртӧм  йылысь»  Коми  Республикаса  Веськӧдлан
котырлӧн 2020 во кӧч тӧлысь 9 лунся 454 №-а шуӧм.


